
 Mehmed−paša Sokolović je najznačajnija ličnost sa prostora Bosne i Hercegovine u historiji Osmanske imperije. 
Daleko od toga da sa ovom konstatacijom želimo da umanjimo mjesto i ugled brojnim drugim državnicima, naučnicima 
i mnogim drugim ličnostima sa područja Bosne i Hercegovine koje su dale veliki doprinos i čiji je broj vrlo impozantan. 
Međutim, ako pogledamo literaturu o Mehmed−paši Sokoloviću − onda možda ne bi mogli doći do takvog zaključka. 
Zbog čega je to tako ni mi ne možemo ponuditi adekvatan odgovor. Ako ipak samo letimično pogledamo literaturu o 
njemu vidjet ćemo da su se njime bavili ljudi različitih naučnih pro�la. Ipak, preovladavaju historičari. Ako pogledamo 
život i vrijeme Mehmed−paše Sokolovića vidjet ćemo da je on bio najznačajnija osoba najznačajnijeg carstva toga doba, 
i to u vrijeme kada je to carstvo bilo na vrhuncu svoje moći. Mnogi će bolji poznavaoci historije Osmanske imperije reći 
da je njen pad počeo smrću Mehmed−paše Sokolovića. 

O Mehmed−paši Sokoloviću može se pisati sa veoma mnogo aspekata (možda je to upravo razlog za bojazan poje-
dinaca da se upuste u jedan takav projekt): o njegovom porijeklu, o njegovom životu dok nije dostigao najviše položaje 
u Osmanskoj imperiji, o njemu kao velikom veziru u vrijeme trojice sultana, o njemu kao diplomati, o njemu kao vakifu 
(legatoru) brojnih zadužbina, o njemu kao članu jedne vrlo uspješne i moćne porodice, o porodicama koje su sa njim bile 
rodbinski povezane (npr. porodica Boljanići) itd. Možemo ga posmatrati kao sjajnog i visprenog diplomatu koji je bio 
predsjednik vlade (veliki vezir) kod trojice sultana i vodio svakodnevne diplomatske pregovore sa najvišim dužnosnici-
ma ondašnjih država i carstava. Ako navedemo samo podatak da Mehmed−paša Sokolović nikada nije bio smjenjen sa 
položaja i to u imperiji u kojoj to nije bila rijetka pojava onda možemo samo naslutiti njegovo diplomatsko umijeće a o 
kome se gotovo nikako ne govori. Ako ga posmatramo kao legatora (vakifa) onda vidimo da samo nabrajanje njegovih 
brojnih zadužbina u raznim krajevima svijeta čini vrlo impersivnu sliku o ovoj osobi. Možemo ga posmatrati i kao ve-
likog vizionara i čovjeka koji je vidio mnogo dalje od polovine XVI stoljeća kada je bio na visokim položajima i navesti 
njegov pokušaj prokopavanja kanala Don - Volga itd. 

Vrlo su impresivna i imena koja su se bavila Mehmed−pašom Sokolovićem kako kod nas tako i među onima koji 
su se bavili Osmanskom imperijom. Ovo je sasvim razumljivo jer ozbiljnog bavljenja Osmanskom imperijom nema bez 
bavljenja i susretanja sa likom i djelom Mehmed−paše Sokolovića. Da bismo bar malo popunili prisutnu prazninu ve-
zanu za Mehmed−pašu, mi smo se odlučili da na ovaj skroman način damo svoj doprinos, navodeći neke bibliografske 
jedinice koje se bave njegovim životom i djelom.

D. On ima najviše svojih manjih podnaslova. Prvi je označen brojem 1: Kontakti sa zapadom koji ima svojih pet 

iz 1569 i db) ometanje ugovora između Francuske i Floranse, e) kontakti sa Engleskom. Ovaj podnaslov ima samo 
jedan manji podnaslov: shvatanje ugovora sa Engleskom. Pretposlednji veći podnaslov u ovom dijelu je: 2) kontakti 
sa islamskim svijetom. On ima četiri svoja manja podnaslova i to: a) pomoć vladaru Jave (misli se na pomoć koju 
je veliki vezir Mehmed−paša Sokolović slao vladaru na području današnje Indonezije - nap. K.B.), b) pohod na 
Astrahan i pokušaj prokopavanja kanala Don – Volga, c) pohod na Tunis i d) pohod na Perziju. Poslednji i najmanji 
podnaslov u ovom dijelu je: Zapostavljanje (Mehmed−paše Sokolovića – nap. K. B.) i smrt. Drugi dio je naslovljen: 
Ličnost i potomstvo i označen je rimskim brojem II. Ovaj dio ima tri svoja manja podnaslova: A) Ličnost, B) 
Ženidbe i C) Potomstvo. Treći dio je: Dobra koja je ostavio i označen je rimskim brojem III. I ovaj dio ima nekoliko 
manjih podnaslova: A) u Istanbulu koji ima svoja dva manja podnaslova: 1. Na Kadirgi i 2) na Azap kapiji, B) Dobra 
u Edirnama, C) Dobra u Bosni i D) na drugim mjestima. Ovaj zadnji podnaslov ima svoja tri manja podnaslova: 1) 
u Dimetoki, 2) u Luleburgazu i 3) u Višegradu.)

